ՀԻՄՆԱՎՈՐՈՒՄ

««Սննդամթերքի անվտանգության մասին» Հայաստանի Հանրապետության օրենքում փոփոխություններ և լրացումներ կատարելու մասին», ««Անասնաբուժության մասին» Հայաստանի Հանրապետության օրենքում փոփոխություններ և լրացում կատարելու մասին», ««Բուսասանիտարիայի մասին» Հայաստանի Հանրապետության օրենքում փոփոխություններ և լրացում կատարելու մասին» և ««Սննդամթերքի անվտանգության պետական վերահսկողության մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքների նախագծերի ընդունման
1. Իրավական ակտի անհրաժեշտությունը (նպատակը)
««Սննդամթերքի անվտանգության մասին» Հայաստանի Հանրապետության օրենքում փոփոխություններ և լրացումներ կատարելու մասին», ««Անասնաբուժության մասին» Հայաստանի Հանրապետության օրենքում փոփոխություններ և լրացում կատարելու մասին», ««Բուսասանիտարիայի մասին» Հայաստանի Հանրապետության օրենքում փոփոխություններ և լրացում կատարելու մասին»  և ««Սննդամթերքի անվտանգության պետական վերահսկողության մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքների  նախագծերի ընդունումը պայմանավորված է Եվրասիական Տնտեսական միությանը Հայաստանի Հանրապետության անդամակցության շրջանակներում Մաքսային միության հանձնաժողովի 2010 թվականի հունիսի 18-ի N 317, 318 և 2011 թվականի հոկտեմբերի 18-ի N 834 որոշումների պահանջների ներդրման, ինչպես նաև «Սննդամթերքի անվտանգության մասին», «Սննդամթերքի անվտանգության մասին պետական վերահսկողության մասին», «Բուսասանիտարիայի մասին», «Անասնաբուժության մասին» ՀՀ օրենքներում առկա տեխնիկական վրիպակների ուղղման անհրաժեշտությամբ:
2. Կարգավորման հարաբերությունների ներկա վիճակը և առկա խնդիրները

Ներկայումս անհրաժեշտություն է առաջացել Եվրասիական Տնտեսական միությանը Հայաստանի Հանրապետության անդամակցության շրջանակներում սննդամթերքի անվտանգության, անասնաբուժության և բուսասանիտարիայի բնագավառները կանոնակարգող օրենսդրությունը համապատասխանեցնել  Եվրասիական Տնտեսական միության օրենսդրության դրույթներին: Մաքսային միության հանձնաժողովի 2010 թվականի հունիսի 18-ի N 317, 318 և 2011 թվականի հոկտեմբերի 18-ի N 834 որոշումներով սահմանվող պետական վերահսկողության ընթացակարգերը, կարգերը հանդիսանում են օրենքի կարգավորման առարկա:
3. Տվյալ բնագավառում իրականացվող քաղաքականությունը. 
Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Իրավական ակտերի ընդունման նպատակն է Եվրասիական Տնտեսական միության օրենսդրության դրույթներին համապատասխանեցումը: Միաժամանակ շտկվում են Օրենքներում առկա տեխնիկական վրիպակները:

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գյուղատնտեսության նախարարության, ՀՀ գյուղատնտեսության նախարարության սննդամթերքի անվտանգության պետական ծառայության մասնագետների կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

6.Ակնկալվող արդյունք
Իրավական ակտերիի նախագծերի ընդունման դեպքում՝


Կներդրվեն  Եվրասիական Տնտեսական միության օրենսդրության դրույթները, մասնավորապես՝ կսահմանվի անասնաբուժական հսկման ենթակա ապրանքների ցանկում ընդգրկված` Եվրասիական տնտեսական միության  տարածք երրորդ երկրի տարածքից ներմուծվող կենդանիների և կենդանական ծագման արտադրանքի արտադրությամբ, վերամշակմամբ, փոխադրմամբ և/կամ պահպանմամբ, անասնաբուժական պետական վերահսկողության ենթակա ապրանքների արտադրությամբ, վերամշակմամբ, փոխադրմամբ և/կամ պահպանմամբ զբաղվող անձանց և կազմակերպությունների մոտ իրականացվող համատեղ ստուգումների ընթացակարգերը, անասնաբուծության և բուսասանիտարիայի բնագավառներում իրականացվող վերահսկողության կարգերը, ինչպես նաև կշտկվեն առկա վրիպակները:
ՀՀ ԳՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ 

ՊԵՏԱԿԱՆ ԾԱՌԱՅՈՒԹՅԱՆ ՊԵՏ՝

Ա. ՀՍՅՐԱՊԵՏՅԱՆ






